
Proklamatie Prins Roger de III & Prinses Ilona 
 

Wonend aan de Sjoalsjtraot, opgegreujd op de camping, sjlaagwèrker bie de Fanfaar van  

Hölsberg, penningmeister van de SVH, heerser euver de woosj van Keulen en lid van CV Kiek Mer,  

mèt aan mien ziej, mien vrouw Ilona, ein ech Beumerwalderinneke, sjlaagwèrker en secretaris bie  

Drumband St. Rochus, wèrkzaam es rechterhand van Appie Baantjer bie de recherche in Haerle,  

lid van Bekiek Ut Mer en same zin veer de trotse ouwersj van ózze zoon Jim, lid van Kiekeboe. 
 

Biegesjtange door President Naud & de raod van 11, make bie deze bekind; 
 

Ten ièsjte: 

Miene sjoanpap waor Prins in 1970 in Wielder, nónk Sjef waor Prins van de Beumerwalders in 1977,  

zelf höb ich geoefend in 2016 es Kaffee-Prins van de Trepkes en de broor van Ilona regeert dit jaor  

es Prins euver de Veldkretsers van Wienesroa. Veer gaon ze in dit jubileumjaor in Hölsberg achternao.  
 

Ten twiède: 

Veer zin sinds ‘n paar daag ein nuuj gemeinte, moch ‘t College van B&W neet sjnel sjlage,  

dan kinne alle Prinse van Beekdaelen tot esjwoonsdig de ambsketen um en um drage. 
 

Ten derde: 

Veer zin gek van Vastelaovend en van blaosmeziek,  

Mochte d’r reünies van zaate hermeniekes mèt dees daag kómme, dan kump van ós zeker geine kritiek.  
 

Ten veerde: 

Dat veer blie zin dat ‘t gemeinsjaphoes op tied klaor is. ‘t waor ff sjpannend,  

meh wie veer hoorte dat zoaväöl Hölsbergse óngernummers zich d’r mèt bemeujde, zaote veer neet langer in ‘t ongewis.  
 

Ten viefde:  

CV Kiek Mer altied erg lang discussieert euver welke wage ze mótte hure.  

Eine inkeling wilt nog gaer ‘ns eine boewe, dus hière, kiek ‘ns bie Prinsenwagens in de brochure.   
 

Ten zèsde: 

Alle pleintjes in ós dörp zin noe weer chique,  

meh ‘n voetbalgraasveld aanlègge blief lestig veur de politiek.  

  

Ten zevende: 

De Jónkheid in Hölsberg is helaas toch gestrand, dat heij ózze President Naud toch eigelek angersj “gepland”. 

  

Ten achste: 

Sjleet uch sjmörges veur de kingermiddig aan bie de kroegetoch,  

Albert & Kitty zin al vanaaf 12 oer in de loch. 

  

Ten neugende: 

Ein euverdèk zjwumbad óntbrik nog in ós dörp, gezeen de zjwumbös op vriedigaovend “booming” is,  

haet de politiek mesjien nog get geld hieveur in de kis. 

  

Ten tiènde: 

Caecilia, Rochus & Clemens zin sjoan korpse en höbbe meziek make gemein,  

meh zónger jeuglede sjtaon ze euver ‘n paar jaor allein, of gaon ze dan toch biejein. 
 

Ten èlfde: 

De Hulsberger haet “de battle of de buurten” georganiseerd,  

De Wiesjegrach haet gewonne, meh mèt Vastelaovend zin veer allemaol hand in hand geactiveerd. 

 

Veer regere ónger ‘t motto: Veer gaon aan de geng, Veer gaeve ‘m eine vaeg, Veer trèkke van laer,  

Veer riete ‘m eine bie, Veer laote ‘m gaon, en veer houwe op de kis omdat ‘t weer Vastelaovend is! 
  
 

Aldus gegaeve op 5 jannewari 2019, te Hölsberg 


